
XPU'UJUY

AAK’AB CH'iICH’ MA’ JACH CHIIMPOLTA’ANI’

. Nyctidromus albicollis, u
sieentifikoil k'aaba’, ts'o'okole’ ya'ab u jejelaasil
yaan. Ernesto Gémez Uc, maax jo'olbesik
u nu'ukbesajil u kalaanta'al ch'iich’o’ob ichil
Pronatura Peninsula de Yucatan tu tsolaje’
dak'ab ch'iich'o’'ob, tumen leti’ kéen jéok'oko’ob
u kaxto'ob ba'al u jaanto’ob, “jach u yojelo'ob
bix u maan u kaxto'ob ik'elo'ob yéetel u méaan u
chuko'ob ka'alikil u xik'ndalo’'ob”.

Nuuktak u yichoob, ts'0okole’ yéetel u
k'u'uk'mel yaan naats’ ti' u chi'e’ ku béeytal u
yu'ubik tu'ux ku xik'nal ik'elo'ob; beyxan, u yojel

u ta'akikubaaj tu beel ti' ba'ax jaantik, tumen ku =

satikubaaj yéetel u kaach che’ ydok'lal bix u boonil.

Beyxan tu tsikbaltaj tu Petenil Yucatane'
yaan waxakp'éel u jejelaasil’xpu’ujuy -yaane’
ku yantal ich k'aax, tu’ux tikil lu'um yéetel
yaan tak ich noj kaaji’-, le suuk u yila'alo’ leti’e’
k'aab’ainta’an chotacabras, ts'o'okole’ ku
yaantik kaaj, tumen leti’ ts'aak u p'iisil u yantal
ik'elo’ob, ikil u maan u jaante;j.

Suuk u ye'el naats’ jaal ja, le beetik kéen
okok maak u ch'ak che'ob wa u k'askdunt
tu'ux u yantale’, sajbe’entsil u ti'al tumen ku
k'askdunta’al u k'u’ xan.

